
Ha pisane su sanki 
(hornjoserbsce) 

 

»Ha pisane su sanki a klinkotate konje. 

A hdźe ha ty nětk jědźeš, 

ty rjany Janko mój?« 

»Ći njepowěm!« 

 

»Ty lěpšich mysli budźeš, 

hdyž powědać mi zechceš, 

hdźe ha ty tola jědźeš, 

ty rjany Janko mój!« 

»To posłuchaj! 

 

Hlej, do města ja jědu, 

tam chcu sej całtow kupić.« 

»Ach, daj mi sobu jěći, 

ty rjany Janko mój!« 

»Ně, njesměš to.« 

 

»Ty lěpšich mysli budźeš, 

hdyž dowolić mi zechceš, 

zo tola z tobu jědu, 

ty rjany Janko mój!« 

»Skoč na wopuš!« 

 

»Ha pisane su sanki 

a klinkotate konje. 

A što ty tola wjezeš, 

ty rjany Janko mój?« 

»Aj, jabłučka!« 

 

»Ty lěpšich mysli budźeš, 

hdyž jabłučko mi dariš. 

Ach, daj mi, daj mi jedne, 

ty rjany Janko mój!« 

»Maš zhniłe, jěs!« 

 

  



Něnt dźurja, rotna wótcyńmy 
(slěpjański) 

 

1. Něnt dźurja, rotna wótcyńmy, k nam ćidźo Kněz šej’ krasnosći; 

Wón kral jo šyckich kralejstwow a Zbóžnik chudych grěšnikow; 

Wón dawa strowe žywjenje, toć wyskajćo něnt wjesele: 

Bydź chwalony, mój Bog, mój Wóšce bogaty. 

 

2. Wón pomocnik nam sprawny jo, z nim zapsćěgana miłosć dźo. 

Jog pyšni krona swětosći, wón dźeržy cepter zmilnosći. 

Šu nuzu wón nam huženjo, toć wjesele něnt wyskajćo: 

Bydź chwalony, mój Bog, mój Zbóžnik spomožny. 

 

3. Lud, kraj a město glucne su, což tajkeg krala witaju! 

Ow zbóžna kužda wutroba, dźož zmilny kral sam ćistup ma. 

Wón prawe, wěrne słuńcko jo a samu radosć ćinjeso. 

Bydź chwalony, mój Bog, mój troštaŕ hobstajny. 

 

4. Ćidź, luby Jezu, rotna se ći šyroko něnt wótworje. 

Ach, pój ze swójej’’ zmilnosću, a pokaž swóju dobrotu. 

Twój swěty Duch njech dowjedźo nas tam, dźož wěcna zbóžnosć jo. 

Cesć, chwalbu spiwaju še měnu twójomu. 

 

 

  



Přadła je Marja kudźałku 
(hornjoserbsce) 

 

Přadła je Marja kudźałku, 

kudźałku židźanu; 

prěnju je nitku napřadła, 

‖: kudźałku dopřadła. :‖ 

 

Šiła je Marja košulku, 

košulku židźanu; 

prěni je šowčik zešiła, 

‖: košulku došiła. :‖ 

 

Šła je tam Marja do cyrkwje, 

do cyrkwje Božeje. 

Wona je paćerje spěwała, 

‖: Bohu so modliła. :‖ 

 

K njej stej tam přišłoj dušce dwě, 

stej so nutř kłapałoj. 

»Pušć naju, swjata Marija, nutř, 

‖: kiž maćer Boža sy.« :‖ 

 

»Nutř waju pušćić njemóžu, 

jandźelki rejuja 

tu w swojich židźanych košulkach, 

‖: we wěncach zelenych.« :‖ 

 

Marja te reje wjedźeše, 

ze swojim dźěćatkom. 

Tak wona so Bohu lubješe; 

‖: jandźelki sćěh’wachu. :‖ 

 

 

  



Sněh so rjenje saje 
(hornjoserbsce) 
 
Sněh so rjenje saje 
a sej z nami hraje; 
nětko won na sanje 
a so sydnyć na nje. 
Z hory jědźemy 
a kaž wětřik smalimy, 
z hory jědźemy 
a kaž wětřik smalimy. 
 
A we našim haće 
woda je we šaće 
nowym twjerdym z lodu, 
štož njeje na škodu. 
Tam so smykamy, 
z bruslemi so spytamy, 
tam so smykamy, 
z bruslemi so spytamy. 
 
Wowka pak a dźěd naš 
a tež wěsće wuj waš 
za kachlemi sedźa 
powědać sej wědźa. 
To pak baje su 
zwjetša kiž sej rěča tu. 
 

 

  



Sněh so saje, sněh njech traje 
(hornjoserbski) 

 

Sněh so saje, sněh njech traje, 

sněh je moje wjeselo. 

Běł’ kaž kryda sněh so syda 

na drastu a na wšitko. 

 

W sněze chodźu, sněze brodźu 

mjelčo kaž by kóčka šła. 

A hdyž pa’nu spěšnje stanu, 

drasta njeje mazana. 

 

Rady kulku stołku wulku 

a ju někom pósćelu. 

Ja tež na to bórze za to 

kulku sněha dóstanu. 

 

 

  



»Wótcuśćo!«, ten głos nam woła 
(dolnoserbski) 

 

»Wótcuśćo!«, ten głos nam woła 

tych wjechtarjow wót Bóžeg stoła: 

Jeruzalem, žgan wótcuś nět! 

Juž jo wokoło poł nocy; 

z jich wustow zni k nam we wšej mocy: 

Wy mudre kněžny, pójźćo ned! 

Waš nawoženja źo! te lampy zaswěśćo! Haleluja!  

Wše stawajśo, wón k swajźbje źo, 

jom napśeśiwo chwatajśo! 

 

2. Cion wacharjow głos słušy, 

to zwjaselijo ju we dušy 

a wóna stawa skobodna. 

Luby jeje pśiźo kšasny, 

we gnaźe wěrny, z njebja jasny, 

jej zejźo gwězda lubosna. 

Och pśiź, ty rědny wěnk, 

kněz Jezus, Bóžy synk! Hosianna! 

My za tobu k tom wjaselu 

wše źomy źaržat wjacerju. 

 

3. Chwalba, cesć buź Bogu dana, 

na wšakich tšunach rědnje grana 

wót janźelow a cłowjekow! 

Twójog města pyšne wrota 

su z lutnych parlow a wót złota; 

jich licy se tam dwanasćo. 

Jo niźi wiźona a niźi słyšana taka kšasnosć? 

Tog’dla nět my wót wutšoby 

na nimjer Boga chwalimy! 

  



Z běłym sněhom zawodźena 
(hornjoserbsce) 

 

Z běłym sněhom zawodźena 

zemja słódce drěmoce. 

Pod lodom je wusła rěka 

sony soni nalětnje. 

 

W ćichim wětrje zehrawaja 

tysac běłych hwězdźičkow. 

Z mróčelow so šěrych saja 

miliony sněženkow. 


